
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

বিবিধঃ কুক্কুট ও মণি
২৯




মার চোরে করি রণ-লীলা।
এই ধন নিও পরে বাঁটি
হিসাবে করিয়া আঁটাআঁটি,
তস্করদলের মাথা কাটি।

কহে গদা, পাপী আমি, তুমি সৎজন,

ধর্ম্মবলে নিজধন করহ রক্ষণ।
তস্কর-কুল-ঈশ্বরে
কহিল সে যোড়করে,
অধিপতি ওই জন ভাই,

সঙ্গী মাত্র আমি ওর, ধর্ম্মের দোহাই।

সঙ্গী মাত্র যদি তুই, যা চলি বর্ব্বর,

নতুবা ফেলিব কাটি, কহিল তস্কর।

ফাঁদে বাঁধা পাখী যথা পাইলে মুকতি,

উড়ি যায় বায়ুপথে অতি দ্রুতগতি,
গদা পলাইল।

সদানন্দ নিরানন্দে বিপদে পড়িল।

আলোক থাকিতে তুচ্ছ কর তুমি যারে,

বঁধু কি তোমার কভু হয় সে আঁধারে?

এই উপদেশ কবি দিলা এ প্রকারে।








কুক্কুট ও মণি




খুটিতে খুটিতে ক্ষুদ কুক্কুট পাইল
একটি রতন;

বণিকে সে ব্যগ্রে জিজ্ঞাসিল;

“ঠোঁটের বলে না টুটে, এ বস্তু কেমন?”

